
REPUBLIKA E KOSOVES/REPUBLIKA KOSOVA

GJYKATA THEMELORE PRISHTINE - DEGA E GJYKATES L.

Numri i I1éndés: 2022:256118
Daté: 14.11.2024
Numri i dokumentit: 06450561

C.nr.1025/22

GJYKATA THEMELORE NE PRISHTINE DEGA NE LIPJAN, Departamenti i
Pérgjithshém, né pérbérje prej gjyqgtarit Zenel Tasholli, gjyqgtar individual, né ¢éshtjen juridike
kontestimore té paditéses T.G nga L. té cilen me autorizim e pérfagéson M.G av nga L., kundér
té paditurés Komuna L.-Drejtoria Komunale e Arsimit, me seli né L., me objekt kontesti

kompensim i ushgimit gjaté punés, jashté seance gjygésore, me dt.11.11.2024 merr kété:

AKTGIYKIM
PA SHQYRTIM KRYESOR TE CESHTJES

I, APROVOHET né térési kérkesépadia e paditéses T.G nga L. si e bazuar.

Il. DETYROHET e paditura Komuna e L.t— Drejtoria e Arsimit, qé paditéses né emér té
kompensimit t€ shujtave pér ditét né puné, t’ia paguaj pér 230 dité t&€ punés pér periudhén nga
data 01.01.2022 deri me dt.20.04.2023 té pérllogaritur sipas shumés nga 2 euro né dité shumén
e pérgjithshme prej 460.00-€, me kamaté prej 8% nga dita e paraqitjes sé padisé dt.05.12.2022,
e deri né pérmbushjen definitive té detyrimit té gjitha kéto né afatin prej 7 ditésh nga dita e
plotfugishmérisé sé aktgjykimit, nén kércénimin e pérmbarimit té detyrueshém.

I1l. DETYROHET e paditura qé€ paditéses t t’ia kompensojé shpenzimet e procedurés

kontestimore né shumén prej 228.00 euro.

Arsyetim

Paditésja, pérmes té autorizuares té saj, né kété gjykaté ka parashtruar padi ndaj té paditurés
Komuna e L.t — Drejtoria e Arsimit, sipas bazés juridike kompensim i shujtave, sipas padisé
paditésja &shté mésimdhénése né SHFMU”H.Z.K” né S.dhe e njéjti i plotéson kushtet e

pérfitimit té shujtés ditore sipas kushteve té parapara mé Kontratén Kolektive té Arsimit né
Kosové, pér cka pretendon se i takon kompensimi i ushgimit né puné-shujtave ditore.

E autorizuara e paditéses pérmes parashtresés sé datés 24.04.2023 ka béré precizimin e padisé
duke kérkuar nga gjykata qé té obligoj t€ padituren qé t’ia kompensoj paditéses pér 230 dité né
puné shumén prej 460 euro pér periudhén nga dt. 01.01.2022 deri me dt.20.04.2023, me kamaté
prej 8%, si dhe shpenzimet e procedurés kontestimore gé do té shkaktohen .

Gjykata pas shqyrtimit paraprak té padisé sé paditésit e ka njoftuar té paditurén me aktvendim
mbi dhénien e pérgjigjes né padi. E paditura pérmes pérgjigjes sé saj né padi té parashtruar me
daté 25.04.2022, e ka kundershtuar bazén juridike té kerkespadis€ dhe se sipas nenit 90 pika 5
te Ligjit 03/L212 t€ Punés né té cilén thirret paditési, ku thuhet se marréveshja kolektive vlen pér
ata punédhénés dhe punémarrés te cilét marrin pérsipér detyrimet e pércaktuara me marréveshje
té tilla kolektive e qé ne rastin konkret e paditura Komuna e L.t si punédhénése e paditéses nuk
&shté nénshkruese e késaj marréveshje-kontratés kolektive né té cilén €shté thirrur pala paditése.
Poashtu nése merret parasysh Kontrata Kolektive ne nenin 46 par.2 shprehimisht thoté se pagesa
e tillé si pér kompensimin e ushqgimit béhet brenda mundésive institucionale, ligjore dhe
financiare, e gé konsideron se nuk jané plotésuar kéto kushte, sepse té paditures nuk i jané ndaré
mjete financiare nga institucionet nénshkruese té Kontratés Kolektive.l ka propozuar gjykatés
gé konform dispozitave ligjore t& LK-sé nenit 399 par.1 dhe 2 padiné e paditésit ta refuzon si té
pabazuar-e pathemelté.

Gjykata, pas pranimit té pérgjigjes né padi, i ka vlerésuar kushtet ligjore nga neni 152 i
Ligjit pér Procedurén Kontestimore (LPK), me té cilin pércaktohet se: “po gé se i padituri me
ané té pérgjigjes né padi i ka pohuar faktet vendimtare, pérkundrejt kontestimit té kérkesépadise,
gjykata mundet pa caktuar seance gjyqgésore, té jep aktgjykim”, lidhur me nenet 143 dhe 147 té
té njéjtit ligj, nése nuk ekzistojné pengesa té tjera pér dhénien e tij, dhe ka gjetur se né kété
céshtje juridike kontestuese plotésohen kushtet ligjore pér marrjen e aktgjykimit pa shqyrtim
kryesor.

Gjykata gjen se né rastin né fjalé zbatohen dispozitat e Kontratés Kolektive e Arsimit ne
Kosové (mé tej KKAK) né Kosové (KKAK) té miratuar dhe té nénshkruar nga Ministria e
Arsimi, Shkencés dhe Teknologjisé sé Kosovés, Sindikata e Bashkuar e Arsimit, Shkencés dhe
Kulturés e Republikés sé Kosovés, me datén 22.01.2021.

Me qéllim té vértetimit té drejté dhe té ploté té gjendjes faktike lidhur me ¢éshtjen konkrete
juridike, gjykata i shqyrtoi kéto prova dhe até: kontratén e punés pér paditésen nr...........

dt............ , Vértetimin e ............ té léshuar nga SHFMU “H.Z.K” né S.” pér ditét ¢ pranisé né

Pas vlerésimit té té gjitha provave vec dhe vec dhe né lidhméri me njéra tjetrén, né kuptim té
nenit 8 té LPK-sé, gjykata vleréson se kérkesépadia e paditéses éshté e bazuar dhe si té tillé e
aprovoj né térési.

Né bazé té provave té sipérpérmendura dhe pérgjigjes sé dhéné né padi nga e paditura,
gjykata vleréson se nuk éshté kontestuese se paditésja éshté né marrédhénie pune tek e paditura
né SHFMU “H.Z.K” né S., mirépo kontestuese éshté kompensimin i mjeteve né emér té shujtave
ditore, pér periudhén pérkatésisht ditét si né dispozitiv kétij aktgjykimi, andaj nga provat e
administruara, si dhe konform dispozitave té Kontratés Kolektive té Arsimit né Kosovés té datés
22.01.2021 e lidhur né mes Ministrisé sé Arsimit Shkencé dhe Teknologjisé sé Republikés sé
Kosovés dhe SBASHK-ut, ku me dispoziten e nenit 2 t&€ Kontratés Kolektive t€ Arsimit né
Kosové e cila ka hyré n€ fuqi me dt. 22.01.2021, parashihet se dispozitat ¢ kesaj kontrate
kolektive, jané té zbatueshme pér té gjithé t€ punésuarit né té€ gjitha insitucionet publike dhe
private t€ Arsimit parauniversitar (para shkollor, fillor, t& mesém t&€ ulét dhe t&€ mesém t€ larté,
Shkolla Speciale e Qendra t¢ Kompetencés) dhe Institucione t€ Arsimit t&€ larté né mbaré
territorin ¢ Republikés sé Kosovés, t€ cilét jané anétar t¢ SBASHK-ut, dispozitat e késaj Kontrate
Kolektive jané t€ zbatueshme pér t€ gjithé punédhénésit ne sektorin e arsimit (komunal - DKA,
KD te Universiteteve e institucioneve te arsimit te larte, MASHT-in etj) ne sektorin publik dhe
institucionet edukativo — arsimore private ne mbar€ territorin ¢ Republikés sé¢ Kosovés,
pérkatésisht sipas neni 35 par.7 si dhe par.8 pika 8.1 né t€ cilén pércaktohet se “Té punésuarve,
u sigurohet kompensimi pér ushgim, gjaté punés pér ditét e pranisé né puné, vlera e kompensimit
té shpenzimit té ushqgimit né puné, pér njé dité puné, éshté 2 (dy) euro pér té punésuarit qé kané
marrédhénien e punés primare né institucionet arsimore, punédhénési i cili e ka té rregulluar
ushgimin e té punésuarve, pérmes restaurantit a kuzhinés, ose njé formé tjetér nuk ka obligim
kompensimin pér ushqgim”, kjo gjykaté vleréson se paditéses i takon e drejta e kompensimit pér
shujté ditore gjaté punés pérkatésisht pér periudhén si né dispozitiv té kétij aktgjykimi.

Me Ligjin e Punés Nr.03/L-212 Gazeta Zyrtare Nr. 90 / 01 Dhjetor 2010 né dispozitat e
nenit 90 par.5 lidhur me Marréveshjen Kolektive pércaktohet se “Marréveshja Kolektive vlen
pér ata punédhénés dhe punémarrés té cilét marrin pérsipér detyrimet e pércaktuara me
Marréveshjen e tillé Kolektive”, meqenése né rastin konkret &shté vértetuar dhe nuk é&shté
kontestuese se paditésja éshté né marrédhénie pune tek e paditura lidhur me kérkesén pér
kompensimin né emér té shujtés ditore u vendos qé t€ njéjtén t’a aprovojé pér peridhén si né
dispozitiv té kétij aktgjykimi.

Poashtu pogé€se e paditura e konteston kérkesépading, pérgjigja né padi duhet t’i

pérmbajé edhe faktet mbi té cilat i padituri i mbéshteté théniet e tij dhe provat me té cilat

provohen faktet ¢ tilla”, né ¢éshtjen konkrete juridike vleréson se paditura nuk i ka bashkangjitur
asnjé prové konkrete parashtresés sé pérgjigjes né padi, me té cilat do ti vértetonte pretendimet
e saj.

Andaj , megenése né mes paléve ndérgjygése nuk ekziston kontest lidhur me faktet
relevante, fakte té cilat u vértetuan edhe nga gjykata me shqyrtimin e provave té cilat gjendén né
shkresat e 1éndés, gjykata me zbatimin e dispozitave té lartpérmendura vendosi aprovimin e
térésishém té kérkesépadisé sé paditéses.

Gjykata shqyrtoi edhe pretendimet e té autorizuarit té té paditurés lidhur me ate se
komuna nuk éshté nénshkruese e kontratés kolektive se nuk kané parapara mjete financiare pér
shlyerjen e kétyre detyrimeve, por gjykata pretendimet e tilla i konsideroi té pa bazuara ngase e
paditura lidhur me kompensimin e shujtave ditore obligohet né bazé té detyrimeve té cilat dalin
nga Kontrata Kolektive, nénshkruese e té cilés éshté Ministria e Arsimit, Shkencés dhe
Teknologjisé, pérkatésisht né nenin 2 par.1.1 té késaj kontrate lidhur me zbatimin e kétyre
dispozitave pércaktohet se “Dispozitat e késaj Kontrate Kolektive, jané té zbatueshme pér té
gjithé té punésuarit né té gjitha institucionet publike dhe private té Arsimit Parauniversitar
(parashkollor, fillor, t¢ mesém té ulté dhe t¢ mesém té larté, shkolla special e gendra té
kompetencés) dhe institucionet e arsimit té larté né mbaré territorin e Republikés sé Kosovés, té
cilét jané anétaré t¢ SBASHK-ut”, ndérsa dispozitat e par.1.2 pércaktohet se “Dispozitat e e késaj
Kontrate Kolektive jané té zbatueshme pér té gjithé punédhénésit né sektorin e Arsimit,
(Komunat-DKA, KD té Universiteteve e institucioneve té arsimit té larté, MASHT-in etj) né
sektorin publik dhe institucionet edukativo-arsimore private né mbaré territorin e Republikés sé
Kosovés” prandaj éshté edhe irelevante pér kété proces gjygésor se si e paditura i siguron mjetet
pér kompensimin e kétyre kategorive.

Gjykata pér lartésiné e kamatés né shkallé prej 8%, gjykata vendosi né bazé té nenit 382
paragrafi 2 i LMD-sé, dhe Mendimit Juridik pér Kamatat i Gjykatés Supreme té Kosovés i datés
02.12.2020, duke filluar me llogaritjen e kamatés nga data 08.06.2021, dita e paraqitjes sé
kérkesépadisé né kété gjykaté, e deri né pérmbushjen definitive té detyrimeve.

Gjykata lidhur me shpenzimet e procedurés, iu referua nenit 449 dhe 452 té LPK-sé, sipas
té cilave paditéses ju pranohen shpenzimet procedurale dhe até ashtu qé e detyroi té paditurén
qé paditéses t’ia kompensojé né emér té shpenzimeve t€ procedurés kontestimore shumén prej
104 euro né emér té parashtrimit té padisé, pér parashtresé pér precizimin e kérkespadisé shumén
prej 104-€, si dhe shumén prej 20.00 euro né emér té taksés gjyqésore, né total shuma prej 228-
€.

Duke u bazuar né té dhénat e lartcekura, gjykata ka vendosur si né dispozitiv té kétij aktgjykimi.

Gjykata Themelore né Prishtiné-Dega né Lipjan
Departamenti i Pérgjithshém/Divizioni Civil
C.nr.1025/2022 me datén 11.11.2024
Gjyqgtari
Zenel Tasholli

Udhézim juridik: Kundér kétij aktgjykimi, palét kané té drejté té parashtrojné ankesé né afat
prej 7 ditésh pas marrjes sé té njéjtit, Gjykatés sé Apelit t&¢ Kosovés, ankesa dérgohet pérmes

késaj gjykate.

